
КАРПОШ – ДОМАЌИН НА МЕЃУНАРОДНИОТ СТУДЕНТСКИ 
ФОЛКЛОРЕН ФЕСТИВАЛ

Под покровителство на Општина Карпош, во организација на АКУД „Мирче 
Ацев“, вчеравечер на плоштадот кај Млечен ресторан се одржа првиот 
од двата целовечерни концерти, во рамки на Меѓународниот студентски 
фолклорен фестивал, насловен како „Фестивал на солидарноста“. Оваа 
културна манифестација се одржува по 44-ти пат и како секогаш досега, 
така и годинава во неа учествуваат домашни ансамбли и хорови, како и 
уметнички друштва од поширокиот регион и светов. Покрај беспрекорниот 
сценски настап, ансамблите ја збогатија вечерта со својата прекрасна 
кореографија која изобилуваше со бројни мотиви и детали кои потекнуваат 
од фолклорното творештво, карактеристично за земјите од кои доаѓаат тие 
(Словенија, Словачка, Турција и Македонија).

 

На фолклорниот спектакл присуствуваше и градоначалникот на Општина 
Карпош, Стевчо Јакимовски, кој во оваа пригода го изрази своето задоволство, 
што токму овој традиционален настан се одржува на територијата на 
локалната самоуправа.

Со положување на свежо цвеќе пред споменикот на борците од Првиот 
Скопски партизански одред кој се наоѓа во населбата Карпош 3, делегација 
од Општина Карпош им оддаде почит на скопските партизани – учесници 
во НОБ. Пред спомен обележјето се поклонија и претставници на Сојузот 
на Борци на Македонија, како и од Градскиот одбор на Сојузот на борци, 
претставници на здружението на жени и пензионери од општина Карпош, 
делегација на Форумот за човекови права на Македонците од Егејскиот дел 
ма Македонија, претставници на политички партии, делегација од ООУ „Вера 
Циривири Трена“,здруженија на граѓани, како и делегација од Град Скопје, 
предводена од градоначалничката Арсовска.

 

Првиот скопски народноослободителен партизански одред е всушност 
првата партизанска единица на НОВ во Македонија која е формирана на 22 
август 1941 година, во близина на Скопскиот градски парк. Одредот броел 
42 борци од кои 17 загинале во текот на НОВ, чии животи се вградени во 
темелите на македонската држава која се формира три години подоцна, 
на 2 август 1944-та. Овој одред храбро го трасираше патот до слободата, а 
кон него се приклучија 42 борци со мешан национален состав – Македонци, 
Срби, Албанци, Турци, Црногорци, Хрвати и Чеси. По војната, тројца борци 
од одредот (Раде Јовчевски – Корчагин, Боро Петрушевски и Александар 
Урдаревски) се прогласени за народни херои на Југославија.

ОДБЕЛЕЖАНА 82 ГОДИШНИНАТА ОД ФОРМИРАЊЕ НА ПРВИОТ 
СКОПСКИ ПАРТИЗАНСКИ ОДРЕД

СООПШТЕНИЕ

Почитувани поради техничка надградба на серверот Ве известуваме дека 
ГИС платформата нема да биде достапна до 15 септември 2023.

 Ви благодариме на разбирањето.

НОВ АСФАЛТ ЗА КОЗЛЕ 14 ВО НЕРЕЗИ

Викендов, беше асфалтирана улицата Козле 14 во населбата Нерези во 
должина од 207 метри. За овој инфраструктурен зафат Општина Карпош 
од својот буџет издвои 590.878 денари. Изведувач на градежните работи е 
фирмата „ОСД КИРИЛ” Со обновувањето на оваа улица, на граѓаните на овој 
дел од општината ќе им биде овозможен полесен пристап и движење за сите 
учесници во сообраќајот.

На иницијатива на локалната самоуправа,  вчера беше изведена завршната 
фаза од реконструкција на паркингот кој се наоѓа на улица „Његошева“,  во 
населбата Тафталиџе 2.  Градежниот зафат го реализираше фирмата „ЛЕНДИ 
ГРУП“, а паркинг просторот опфаќа површина  од 1120 м2 и има должина 
од 117 метри. За оваа намена, Општина Карпош обезбеди финансиска 
конструкција во висина од 1.067.497.00 денари. Општината продолжува да 
работи во насока на решавање на сообраќајниот метеж, обезбедување на 
повеќе слободни паркинг места за своите жители, како и на  подобрувањето 
на инфраструктурните услови на своја територија.

РЕНОВИРАН ПАРКИНГ ПРОСТОР ЗА ЖИТЕЛИТЕ НА УЛИЦА 
„ЊЕГОШЕВА“

ПОВТОРНА ЈАВНА ПРЕЗЕНТАЦИЈА И АНКЕТА ПО ПРЕДЛОГ ДУП З 
06, БЛОК 06

Општина Карпош ги информира граѓаните дека презема активности за 
организирање на повторна Јавна презентација и Јавна анкета по Предлог 
– Детален урбанистички план за Градска четврт З 06, Блок 06. Притоа, во 
просториите на Општината (ул. Радика бр. 9), повторната Јавната анкета ќе 
биде отворена за жителите на Карпош во периодот од 31.08.2023 до 06.09.2023 
година, секој работен ден од 7:30 до 15:30 часот.

Повторната Јавна презентација пак, ќе се одржи во четврток (31.08.2023) со 
почеток во 13:00 часот, исто така во просториите на локалната самоуправа.

Инаку, планскиот   опфат   кој   е   предмет   на   уредување   со   овој   Детален   
урбанистички   план,   зафаќа површина од 2.48 ха и неговата местоположба 
е дефинирана во рамките на следните граници:

на север со улицата „Прашка“,
на исток со улицата „6“,
на југ со транзитна магистрала, булевар „Македонија“,
на запад улица „7“.
  

Анкетните листови за учество на повторната Јавна анкета ќе бидат 
изложени во просториите на Општина Карпош. Оттука, во определениот рок, 
заинтересираните правни и физички лица од конкретното подрачје опфатено 
со Планот, можат да достават писмени забелешки на анкетните листови.

Деталите за организирање на повторна Јавна презентација и Јавна анкета по 
Предлог Детален урбанистички план за Градска четврт З 06, Блок 06, Општина 
Карпош, ќе бидат објавени на општинската веб страница www.karpos.gov.mk 
во делот на огласната табла.

Градоначалникот на Општина Карпош, Стевчо Јакимовски, денеска беше во 
обиколка на спортското игралиште „Сокол“, каде што се одвиваат завршните 
подготовки пред стартување на деветнаесеттиот Меморијален турнир во мал 
фудбал „Оливер Соколов – Сокол“ кој е закажан за 1 септември, годинава. 
За таа цел, Државната видеолотарија на Македонија и донираше парични 
средства на Општината во висина од 2.500.000 денари, со помош на кои, 
деновиве беше поставена нова тартан подлога на ова спортско игралиште.

 Инаку, Општина Карпош го поддршува традиционалниот турнир со 300.000 
денари, а покрај паричните средства, локалната самоуправа изврши 
корекција на трибинскиот простор и заштитната ограда. Во оваа пригода, 
првиот човек на Општината изрази голема благодарност до донаторот, при 
што упати апел и до другите општествено одговорни компании, да го следат 
примерот на Државната видеолотарија на Македонија.

Спортскиот дух на Општина Карпош никогаш не недостасувал. За тоа говори 
и симболиката на ова игралиште, кое го носи името на трагично загинатиот 
навивач на ФК Вардар. Локалната самоуправа нема да застане тука. Оттука, 
навестуваме дека веројатно ќе се прави и детското и кошаркарското 
игралиште. Сѐ на сѐ, јасно покажуваме дека оваа насока во којашто се 
движиме со овие донации од општествено одговорните компании, високо е 
почитувана не само од локалната самоуправа, туку и од граѓаните коишто 
ова го консумираат – истакна Јакимовски.
 

СПОРТСКОТО ИГРАЛИШТЕ „СОКОЛ“ ДОБИ НОВА ТАРТАН 
ПОДЛОГА

СЕ РЕШАВААТ ИНФРАСТРУКТУРНИТЕ ПРОБЛЕМИ НА НЕРЕЖАНИ

Во моментов додека се одвиваат градежни интервенции на повеќе места низ 
населбата Нерези, градоначалникот на Општина Карпош, Стевчо Јакимовски, 
беше во обиколка на неколку локации каде што овие активности се во тек.

Продолжуваме со градежната иницијатива, овде во населбата Нерези каде 
што сакаме да ги затвориме сите проблематични делови во ова населено 
место. Имено, на улицата Козле 3 ја работиме првата фаза каде што 
коловозот ќе добие нов асфалт во должина од 360 метри и широчина од три до 
пет метри. По целата должина поставуваме и нови рабници, како и простор 
за паркирање на автомобили. Притоа, за првата фаза, Општината обезбеди 
околу 3.000.000 денари, додека пак со втората фаза ќе започнеме веке во 
наредната година – прецизираше Јакимовски.
                Тој напомена дека во исто време се асфалтира и улицата Козле 14, а 
исто така во план е да се асфалтира и улицата Козле 12 и уште една помала 
улица во тој реон.

 

Со тоа, практично ќе ги решиме сите улици коишто се проблематични во 
оваа урбана заедница, и ќе се потрудиме да обезбедиме дополнителни 
средства со ребалансот на Буџетот на Општина Карпош. На тој начин ќе 
добиеме дополнителни средства кои ќе ги искористиме за реконструкција 
на спортското игралиште кое се наоѓа во близина на каналот во Нерези – 
истакна првиот човек на Општината.

Откако пред неколку дена беше целосно реконструиран паркинг просторот 
на кракот од улицата „Његошева“ во Тафталиџе 2, денеска градоначалникот 
Стевчо Јакимовски беше во обиколка на оваа локација каде лично ја утврди 
фактичката состојба по интервенцијата на градежните екипи. Работите на 
теренот ги изведуваше фирмата „ЛЕНДИ ГРУП“, а финансиската рамка од 
својот буџет во износ од 1.067.500 денари ја обезбеди Општина Карпош.

 

Граѓаните кои живеат на „Његошева“ бараа да се реконструира овој крак 
кој навистина се наоѓаше во лоша состојба. Во оваа пригода би сакал јавно 
да го изразам своето задоволство од работата на „ЛЕНДИ ГРУП“. Притоа би 
напоменал дека, ако и другите фирми работат како нив, тогаш сите ние 
би посакале да имаме таков изведувач на градежните работи, како ние 
од Општината која ги обезбедува финансиските средства, така и самите 
граѓани кои треба ова да го плодоуживаат. Морам да кажам дека имаме само 
позитивни коментари од граѓаните за тоа како овој коловоз е реконструиран 
– додаде Јакимовски.

ЈАКИМОВСКИ ВО ОБИКОЛКА НА РЕКОНСТРУИРАНИОТ ПАРКИНГ 
НА УЛИЦА ЊЕГОШЕВА

БОЈАДИСУВАЊЕ НА УЧИЛНИЦИТЕ ВО ООУ „ВОЈДАН 
ЧЕРНОДРИНСКИ“

Во пресрет на новата учебна година во основните училишта низ Карпош, 
забрзано се одвиваат низа занаетчиски активности, со кои се вршат поправки 
на школските објекти, како би се подобриле условите за основците кои 
треба непречено да го следат образовниот процес. Во таа насока денеска, 
градоначалникот на Општина Карпош Стевчо Јакимовски го посети ООУ 
„Војдан Чернодрински“, каде направи увид во молерофарбарските работи 
кои се одвиваат во оваа училишна установа.

 

И основното училиште „Војдан Чернодрински“ го подготвуваме за стартот 
на новата учебна година, имајќи во предвид дека се работи за едно од 
постарите училишта на територија локалната самоуправа, па би рекол и во 
главниот град. Реконструкцијата на внатрешниот дел секако дека е многу 
потешка, што значи дека има делови кои се стругаат, се глетуваат, па потоа 
се бојадисуваат со боја којашто е антибактериска. Тоа е од особена важност 
за основците кои ќе присуствуваат во овие простории. Со средствата коишто 
ги издвоивме за оваа година, ќе направиме половина училиште, а се надевам 
дека ќе обезбедиме и средства за другата половина, или со ребалансот на 
општинскиопт буџет, или пак за наредната 2024 година – посочи Јакимовски.

Почитувани, Ве информираме дека и годинава во основните училишта во 
Општина Карпош ќе биде организиран дневен престој за учениците до 
четврто одделение. Нашата посветеност и грижа за најмладите карпошани 
e искрена и континуирана и секогаш во интерес на децата. Тоа до сега 
многу пати сме го докажале преку различни проекти за доделување на 
стипендии за талентирани ученици и спортисти, бесплатни ужинки, постојани 
реконструкции на училишните објекти… Оттука, непријатно сме изненадени 
од неодговорниот однос на одредени советници и згрозени сме од нивниот 
обид преку ширење лаги и шпекулации за наводно укинување на дневниот 
престој на четвртоодделенците што е апсолутна невистина, да заработат 
одредени политички поени на сметка на нашите најмлади сограѓани. Со 
почит, Општина Карпош
 

Ние како општествено одговорна компанија со својата стратегија настојуваме 
да придонесеме во изградба на инфраструктура којашто ќе овозможи 
спортување првенствено на најмладите, а потоа и на сите останати возрасни 
категории на граѓани. Се надеваме дека со оваа донација ќе овозможиме 
континуирано да се гради спортскиот дух и на територија на општина Карпош 
– посочи Чадиковска.

И ГОДИНАВА ЌЕ ИМА ДНЕВЕН ПРЕСТОЈ ЗА УЧЕНИЦИТЕ ВО 
КАРПОШ


